ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱՐԱՏԻ, ԱՐՄԱՎԻՐԻ, ԳԵՂԱՐՔՈՒՆԻՔԻ, ԼՈՌՈՒ, ԿՈՏԱՅՔԻ ԵՎ ՇԻՐԱԿԻ ՄԱՐԶՊԵՏԱՐԱՆՆԵՐԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԹՈՒՅԼՏՎՈՒԹՅՈՒՆ ՏԱԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1. Անհրաժեշտությունը

Նախագծի ընդունումը պայմանավորված է ՀՀ կառավարության 2006 թվականի նոյեմբերի 16-ի «ՀՀ պետական բյուջեից համայնքներին սուբվենցիաների տրամադրման կարգը հաստատելու մասին» թիվ 1708-Ն որոշման 1-ին կետի 2-րդ ենթակետով սահմանված կարգի դրույթների համաձայն` Հայաստանի Հանրապետության համայնքներից ստացված տնտեսական և սոցիալական ենթակառուցվածքների զարգացմանն ուղղված ծրագրերի արդյունավետ իրականացման ապահովման անհրաժեշտությամբ: 

2. Ընթացիկ իրավիճակը և խնդիրները


ՀՀ համայնքների տնտեսական և սոցիալական ենթակառուցվածքների զարգացման նպատակով ՀՀ կառավարությունը 2018 թվականից նախաձեռնել է համայնքներին սուբվենցիաների տրամադրման գործընթացը: 


ՀՀ կառավարության 2006 թվականի նոյեմբերի 16-ի «ՀՀ պետական բյուջեից համայնքներին սուբվենցիաների տրամադրման կարգը հաստատելու մասին» թիվ 1708-Ն որոշման 1-ին կետի 2-րդ ենթակետով սահմանված կարգի դրույթների համաձայն` 2020 թվականին սուբվենցիաներ ստանալու համար ծրագրային հայտերի գնահատման միջգերատեսչական հանձնաժողովի կայացած նիստերի ընթացքում քննարկվել և հանձնաժողովի կողմից հավանության են արժանացել 700 սուբվենցիոն ծրագիր, իսկ 2021-ին՝ 678 ծրագիր: Նշված ծրագրային հայտերը հիմնականում ուղղված են համայնքներում կապիտալ ներդրումներին` մասնավորապես. համայնքներում փողոցների, այգիների, պուրակների, խաղահրապարակների բարեկարգմանը, համայնքային շենքերի, մշակութային տների, մանկապարտեզների, հանդիսությունների սրահների կառուցմանն ու նորոգմանը, խմելու, կոյուղու, ոռոգման ջրագծերի կառուցմանն ու նորոգմանը և գիշերային լուսավորության անցկացմանը, բնակավայրերի գազաֆիկացմանը, բազմաբնակարան շենքերի ընդհանուր բաժնային սեփականության գույքի նորոգմանը՝ էներգախնայող միջոցառումների կիրառմամբ: 

ՀՀ համայնքների տնտեսական և սոցիալական ենթակառուցվածքների զարգացմանն ուղղված ծրագրի շրջանակներում Կառավարության 30.12.2020թ թիվ 2216-Ն որոշմամբ 2020 թվականին հաստատված և իրականացման փուլում գտնվող մի շարք ծրագրերի աշխատանքների գծով համայնքների հետ կնքված սուբվենցիայի տրամադրման մասին՝ պայմանագրերի գործողության ժամկետը երակարաձգվել է մինչև 2021 թվականի օգոստոսի   1-ը՝ եղանակային ոչ բարենպաստ պայմանների և կատարված աշխատանքների որակի պահպանման պատճառով:

ՀՀ 36 համայնքներից օրենսդրությամբ սահմանված կարգով անցկացվել է 40 ծրագրերի /որոնցից 4-ը քննարկվել և հաստատվել է 2020 թվականին սուբվենցիաներ ստանալու համար ծրագրային հայտերի գնահատման միջգերատեսչական հանձնաժողովի կայացած նիստերի ընթացքում, իսկ 36-ը՝ 2021-ին/ գնումների գործընթացը և մրցույթների արդյունքների վերաբերյալ ներկայացվել են համապատասխան արձանագրություններ: Նշված ծրագրերի շինարարական աշխատանքների և գույքի ձեռքբերման գործընթացներն ավարտվել են և անհրաժեշտություն է առաջացել ՀՀ պետական բյուջեից ֆինանսավորման: 
ՀՀ Լոռու մարզի Սպիտակ համայնքի 2020 թվականի «Համայնքի մի շարք թաղամասերի փողոցային լուսավորության համակարգերի և քաղաքային լոկալ օպտիկական ցանցի կառուցում» ծրագրի իրականացման աշխատանքների համար ՀՀ կառավարության  04.11.2021թ թիվ 1823-Ն որոշմամբ հատկացվել է 36,764,6 ՀՀ դրամ։ Տեխնիկական վրիպակի հետևանքով պետության ֆինանսավորման տոկոսը 60-ի փոխարեն նշվել է 32,24։ Արդյունքում՝ համայնքին 31,655․4 դրամ պակաս է վճարվել։ Սույն նախագծով նախատեսվել է վճարել նշված գումարը։
Միաժամանակ, 
ՀՀ տարածքային կառավարման և ենթակառուցվածքների նախարարության և  «Վայքի ՃՇՇ» ՓԲԸ-ի միջև 21.07.2021թ. կնքվել է թիվ ՏԿԵՆ-ՀԲՄԱՇՁԲ-2021/9Շ-1 կապալային աշխատանքների կատարման պետական գնման պայմանագիրը, որով կապալառուն պետք է իրականացնի Մ 2, Երևան-Երասխ-Գորիս-Մեղրի-Իրանի սահման կմ150+700-կմ167+600 հատվածի հիմնանորոգման աշխատանքները:

12.08.2021թ. կնքվել է  թիվ 1 համաձայնագիրը, որով հաստատվել է աշխատանքների կատարման օրացուցային գրաֆիկը, համաձայն որի՝ աշխատանքների կատարման ժամկետ է սահմանվել համաձայնագիրն ուժի մեջ մտնելու օրվանից 150 օր, բայց ոչ ուշ քան 30.11.2021թ.: 

  
 25.11.2021 թ. կապալառուն դիմել է Պատվիրատուին հայտնելով, որ աշխատանքները հնարավոր չէ սահմանված ժամկետում ավարտել, քանի որ կողմերից անկախ մի շարք պատճառներ աշխատանքների ձգձգման պատճառ են հանդիսացել: Մասնավորապես՝ աշխատանքներն իրականացվել են չընդհատելով ճանապարհային երթևեկությունը, որը աշխատանքների կատարման ընթացքում բավականին ծանռաբեռնված է եղել, ինչը էապես ազդել է աշխատանքի կատարման ժամկետների վրա՝ դանդաղեցնելով աշխատանքի ընթացքը: Բացի այդ՝ ճանապարհը գտնվում է բարձրադիր գոտում և եղանակային պայմանները բարենպաստ չեն եղել շինարարական աշխատանքներ իրականացնելու համար: Աշխատանքների կատարման ժամկետների վրա ազդել են նաև նախագծային էական փոփոխությունները (փոխվել է ճանապարհի պատվածքի իրականացման տեխնոլոգիան): Կապալառուն հիմք ընդունելով վերոգրյալը խնդրել է թույլատրել աշխատանքների մի մասի կատարել 2022 թվականին:

Իսկ «Ապառաժ» սահմանափակ պատասխանատվությամբ ընկերության հետ 2021 թվականի հուլիսի 12-ին կնքված թիվ ՏԿԵՆ-ՀՄԱԱՇՁԲ-2021/1Շ պայմանագրով նախատեսվում է իրականացնել Տ-8-22, /Մ2/-Վարդավանք-Խդրանց-Ագարակ ավտոճանապարհի կմ0+000-կմ13+100 հատվածի հիմնանորոգման աշխատանքների իրականացումը: Սակայն, նկատի ունենալով, որ «Ապառաժ» ՍՊԸ-ն իր աշխատուժով և մոտ 80 տոկոս տեխնիկայով ներգրավվել է ՀՀ Սյունիքի մարզում հրատապ համարվող Տաթև-Աղվանի ճանապարհահատվածի վերանորոգման աշխատանքներին, ինչի պատճառով չի կարողացել ապահովել պայմանագրով թիվ ՏԿԵՆ-ՀՄԱԱՇՁԲ-2021/1Շ պայմանագրով  2021 թվականի համար ստանձնած պարտավորությունների ամբողջական կատարումը և դիմել է ՀՀ տարածքային կառավարման և ենթակառուցվածքների նախարարություն՝ 2021 թվականին չկատարված աշխատանքները 2022 թվական տեղափոխելու և նոր ժամկետ տրամադրելու խնդրանքով:
  Հաշվի առնելով վերը նշվածը նախագծով առաջարկվում է  թույլատրել ՀՀ տարածքային կառավարման և ենթակառուցվածքների նախարարությանը փոփոխություն կատարել թիվ ՏԿԵՆ-ՀԲՄԱՇՁԲ-2021/9Շ-1 և թիվ ՏԿԵՆ-ՀՄԱԱՇՁԲ-2021/1Շ պայմանագրերում՝ կապալառուների կողմից 2021 թվականին կատարման ենթակա, սակայն չկատարված աշխատանքները 2022 թվական տեղափոխելու համար, իսկ դրանց կատարման համար 2021 թվականին նախատեսված գումարներից 885,095.9 հազար դրամը ուղղել վերը նշված համայնքներին սուբվենցիայի տրամադրմանը՝ ապահովելով վերջիններիս կողմից տնտեսական և սոցիալական ենթակառուցվածքների զարգացմանն ուղղված ծրագրերի արդյունավետ իրականացումը, իսկ մնացած մասը կօգտագործվի  ՀՀ 2021 թվականի պետական բյուջեի 1049 «Ճանապարհային ցանցի բարելավում» ծրագրով նախատեսված միջոցառումների իրականացմանը:
3.Կարգավորման նպատակը

Որոշման նախագծով առաջարկվում է 2021 թվականի բյուջեից հատկացնել 885,095.9 դրամ՝ համապատասխան շինարարական կազմակերպությունների նկատմամբ ֆինանսական պարտավորությունները կատարելու համար: 
4.Նախագծի մշակման գործընթացում ներգրավված ինստիտուտները և անձիք

Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից:

5.Ակնկալվող արդյունքը
ՀՀ համայնքների տնտեսական, սոցիալական և ինժեներական ենթակառուցվածքների զարգացման ապահովում:

6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 

Որոշման նախագծի ընդունմամբ Հայաստանի Հանրապետության պետական բյուջեի լրացուցիչ  նվազեցում չի առաջանում: 

7. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
 Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 6․6, 2-րդ ենթակետ և կետ 3.2, 3-րդ պարբերության 1-ին ենթակետ/  ռազմավարական փաստաթղթերի դրույթներից:  
Մասնավորապես․ սուբվենցիոն ծրագրերի իրականացումը նպատակաուղղված է հանրապետության բոլոր բնակավայրերում համաչափ և կայուն զարգացում ապահովմանը, բնակչության բարեկեցության բարելավմանը, բնակավայրերն ավելի հարմարավետ ապրելու և գործելու կենսամիջավայր դարձնելուն, ինչպես նաև գործարարության և ներդրումների համար բարենպաստ միջավայր ստեղծելուն։ Միաժամանակ Հայաստանի վերափոխման ռազմավարության 9․2․2 և 9․2․3 գործողությունների համաձայն՝ նպաստում է ֆիզիկական ենթակառուցվածքների  մեջ կապիտալ ներդրումների իրականացմանը և ՀՀ մարզերում հարմարավետ ու գրավիչ պայմանների ապահովմանը։

